
Na a la furia da centralisar?

CUSSEGLIERA GUVERNATIVA

un il slogan «Na a la

furia da centralisar» én
vegnidas rimnadas las sut-
tascripziuns per il referen-
dum cunter la legislaziun
executiva tar la refurma dal
territori. Sco en blers au-
ters cas ston ins constatar
er qua: Letichetta ¢ 'in, il
cuntegn auter.

Is 23 da settember 2012

ha il pievel grischun ac-
cepta la refurma dal terri-
tori cun 31 788 cunter
9 410 vuschs ed approva la
revisiun parziala corre-
spundenta da la constituzi-
un chantunala en tut las
regiuns dal chantun. Qua
tras én vegnidas creadas 11
regiuns che remplazzan ils
39 circuls, las 14 corpora-
ziuns regiunalas ed ils 11
districts.

ispitaivla ¢ unicamain

la concepziun organi-
satorica da las regiuns ch’e
tranter auter 'object da la
legislaziun executiva. Tenor
las disposiziuns legalas
actualas en pussaivlas diffe-
rentas variantas per organi-
sar las corporaziuns regiu-
nalas; e differentas varian-
tas chattan ins er en la pra-
tica. Er las corporaziuns re-
giunalas cun in’organisazi-
un main cumplexa han sco
ch’i para liquida lur incum-
bensas cun success.
Tscherts elements centrals
en plinavant gia decidids:
Tras la revisiun parziala da
la constituziun chantunala
ha il pievel aboli la pres-
cripziun che la presidenta

Ma gea!

regiunala resp. il president
regiunal stoppia en mintga
cas vegnir elegi dal pievel.

Tant la refurma da las vi-
schnancas sco er la re-
furma dal territori han tran-
ter auter la finamira da rin-
forzar la capacitad da presta-
ziun e 'independenza da las
vischnancas. La regenza ed il
cussegl grond ¢n sa decidids
per differentas strategias da
realisaziun: bottom up per
la refurma da las vischnan-
cas, top down per la refur-
ma dal territori. Ils adversa-
ris crititgeschan che la stra-
tegia da top down na dettia
a las vischnancas da la regi-
un betg pli la libertad da de-
cider sezzas davart 'organi-
saziun da la regiun, quai
ch’e per els ina perdita d’au-
tonomia resp. ina furia da
centralisar. Els emblidan
dentant che 'autonomia da
las vischnancas vegn rinfor-
zada pir da dretg: Las regi-
uns én numnadamain col-
liadas stretgamain cun las
vischnancas tras quai che las
decisiuns vegnan prendidas
da las represchentantas e
dals represchentants da las

vischnancas. In rinforz da
l'autonomia sa mussa er en
quai ch’ina vischnanca na
vegn betg pli sfurzada da
surdar ina incumbensa,
sch'ella vul ademplir sezza,
vul dir en moda autonoma
questa incumbensa. La li-
bertad organisatorica cum-
plessiva actuala — che ha
schizunt lascha nascher par-
laments en Engiadin’Ota ed
en Surselva — ¢ stada giusti-
fitgabla tar las corporaziuns
regiunalas cun lur dretgs e
duairs cumplessivs, ella ¢
dentant er stada dispitaivla.
Per las novas regiuns, ch’én
concepidas da maniera to-
talmain differenta (mo
plaun executiv), na sa lascha
ina tala libertad organisato-
rica dentant betg giustifit-
gar. Quella stess en cuntra-
dicziun cun las finamiras
previsas per las regiuns,
numnadamain dad esser
simplas ed effizientas, da
pudair decider ed agir svelt e
da resguardar ils basegns da
las burgaisas e dals burgais.

‘ Jischnancas fermas én
il meglier garant per
ch’il federalissem funcziu-

nia. E federalissem ¢ gist il
cuntrari da centralisaziun.

au sun persvadida ch’il

pievel grischun vegn ad
attribuir ils 30 da novem-
ber la dretga etichetta al
cuntegn ch’¢ en votaziun.
Na a la furia da centralisar?
Ma gea! Perquai in «gea» a
la legislaziun executiva tar
la refurma dal territori,
ck’il cussegl grond ha con-
cludi en la sessiun d’avrigl
en moda fitg clera cun 88
cunter 13 vuschs.




